
Pripovest o Kraljeviču Marku. 
Kdor je bral S r bske narod n e p es m i, in sram ga bodi, 

kdorjihni, ve kolika slava se prepeva Kral j e v iču Mar ku. 
To ime je znano skor tudi priprostemu človeku in marsikdo 
ve od njega peti ali pa pripovedovati. Živi v Varaždinu pri-
prost človek, rojen kake tri ure od mesta. On je bil vojak 
in je mnogo slišal o tem junaku od svojih tovaršev. Ta mi 
je med marsikaj drugim o Marku to le pravil. Koliko je 
iz pesem posnetega, vsak bo vidil, kdor se je količkaj s 
to stvarjo pečal. 

Bila negda majka, ka rodila Kraljeviča Marka. Ona 
ga je odgojila i na junačke noge postavila. Gda je Marko 
ponarasel, moral je pasti svinje, ali bil je onda slab i ma-
leu dečarec, tak, da su ga njegovi pajdaši tuči mogli, i 
šteli su, da bi bil jim kakti sluga i njihove svinje vračal. 
Ali on to ne je štel činiti, pa su ga tukli i kečkali tak, 
da je od njih pobeči moral. On odtrči pa ide na polje i tam 
tumara okol misleč: mene bi tukli celi dan sad jeden sad 
drugi, tak pa, gda večer k njim dojdem, budu me samo 
jeden put. On tumarajoč dojde do jednoga deteta. Opazi, 
da je lepo belo a na suncu leži. Načinil mu je hlada od 
vej i odide malo dalje pa si sede. 

On tak sedeč dojde onda Vila i pregovori vu sebi: mili 
Bog, gdo je to včinil? da me prosi kaj god na svetu, ja 
bi mu dala. On to čuja pa pristupi bliže, veli: ja sem ti, 
sestra, to včinil. Ti si včinil, bratec? Ei, kaj me prosiš 
aato, da te nagradim, da si mi tak dober bil, da si mi de­

tetu hladek včinil? Ei, mila sestra, kaj bi te ja prosil, ne 
bi mi ti mogla dati. No, kaj takvoga? samo mi poveč. 

On si je pomislil zato, da ga ne bi pajdaši na paši 
tukli; zatozamoli, da bi rad jak bil, da ga ne bi ovi tukli. 

A ona mu odgovori: ajda, gda to očes, hodi me ce­
cat, On ju posluhne i ide cecat. Gda se je nacecal, veli 
mu Vila: no, vezda hodi ovoga kamena drmat, jel' ga bus 
mogel zdrmati. Kamen imel je dvanajst centov. Ide ga drmat, 
ali ni z mesta. Onda mu veli Vila: hodi išče cecat, gda se 
nacecaš, hodi ga pak drmat. Ide cecat, i gda se je nace­
cal, ide ga drmat, ali samo malo ga je zdrmal. Onda pak 
ide cecat tak, da ga je vre mogel i nekaj hititi. Išče ide 
cecat. Onda ga je vre mogel vu visinu veliku i prek gore 
hititi, da ga več ni bilo nigde. Išče mu veli, da ide cecat. 
Naceca se i onda mu veli: idi vezda kud ti milo i drago, 
ne bu te ve nigdo više tukel, ni tvoji pajdaši. 

On vesel ide k pastirom, a oni nad njega: pa gde si 
bil, da ti moramo tvoje svinje vračati? pa nad njega da gt* 
budu tukli. On je pa samo čeka. Gda oni dojde k njemu, 
zgrabi jednoga, potuče ove, a on, kaj mu je vu rukaj bil, 
bil je ves zdruzgan, tak ga je prijel. Drugi pastiri, koji 
su to vidili, kaj je načinil, bejži dimo ovih starešem, koje 
je potukel, veleči: Marko je potukel vašega sinka pa ovoga 
i ovoga. Ovi Vi nad njegovu mater: pa kakvoga ei to ti 
sinka odhranila? tolvaja, koj našu decu vumara. Ona pre­
strašila se misleči, kaj je to njeni sin včinil. Počne njega 
psovati: sinko, nigdar te vidilo moje oko, da kaj si včinil, 
zakaj mi tak delaš, da me dojdu drugi ljudi psovat porad 
tvojega čina? hodi, voliša budem, da te nigdar oko moje 
ne bu vidilo, zakaj mi sramotu delaš. Ei, pa dobro, gda 
tak veliš, a ja idem vu svet. Idi samo, da te nigdar ne 
bom vidila. Ei, pa dobro, pa ja idem. 

I ide. Vezda si misli: kaj očem ja junak sam a nemam 
ono, kaj junaku treba. Onda hajd on kovaču, gde su bili 
dvajsti pet kovačev. Bogpomogel, kovač! PomoziBog, Kra­
ljevič Marko, kaj si došel k meni? Došel sem k tebi, da 
mi skuješ sablju dvanajst centov težku, onda buš mi i pa-
licu, ako buš sablju dobro načinil; ali znaš, da mora biti 
bolja od tvoga nakova; ako ga preseče, onda dobiš plaču. 
drugač ni; si me razmel ? Je. No, tak delaj vezda. 

Stupe taki 'si dvajsti pet kovačev i kuju sablju. Gda 
je bila gotova dojde Marko: no, kovač, jel si zgotovil? 
Je, Marko. Nu, ajda daj da vidim. Mahne Marko, ali sab­
lja se protrgne na dva komada, a ni nakovo. Ei, moj ko­
vač, nesi dobro včinil, ne dobiš nikaj. 

Ide dalje k drugomu kovaču: Bogpomogel, kovač. A, 
Bog pomozi, Kraljevič Marko, kaj je tvojega posla? Došel 
sem k tebi, da mi načiniš od dvanajst centov sablju i to da 
mi načiniš bolju od nakova svojega, kajti ako preseče tvoje 
nakovo, dobiš plaču, ako ne, ne dobiš nikaj; jel7 si me raz­
mel? Je. Tak delaj. 

Onda pristupe trideset kovačev, kuju sablju. kuju tak 
dugo dok nju skuju. Dojde Marko: no, kovač, je Ji sablja 
gotova? Gotova, Marko. Kaži, da vidim. 'Zeme ju Marko, 
mahne i preseče nakovo pa i vu trček zaseče. Ei, kovač, 
dobro si načinil; no, da si mi sablju načinil, načini i tok 
od sablje pa i palicu, to je buzdovana od dvanajst centov, 
onda ti 'se skup platim; ali, gda ja hitim buzdovana, da 
se ne prelomi; ako se prelomi, onda ne dobiš plaču. Na­
činil je i buzdovana, ali ga je ne dobro načinil. Gda ga je 
Marko hitil, pustil je, da je na njega pal, i prelomil se je 
buzdovan. Onda veli Marko: dobro si načinil sablju ali mi 
nesi buzdovana. Daj ruku, da ti platim za sablju. Kovač 
mu da ruku a Marko mu odseče ju s sabljum govoreči: 
evo tebi, kovač, plača za sablju, da ne buš više nijednomu 
junaku takove sablje delal. 

(Dalje s'edi.) 

Pripovest o Kraljeviču Marku. 
(Dalje.) 

Pa ide k tretjomu kovaču, gde su kovali trideset osem 
kovačev, i veii: Bog pomozi, kovač. Bog plati, Marko, kaj 
si došel k meni? Došel sem ti, da mi načiniš jeduu palicu 
od dvanajst centov, to je buzdovana; ja ti prvo velim, gda 
ga hitim vu vis, pa se protrgue gda opade, ne dobiš nika-
kove plače. Ovi 'si trideset osem kovačev kuju tak dugo 
dok skuja. Dojde Marko: no, jel je buzdovan gotov? Gotov 

je, Marko. Kaži da vidim. Kak mu je dal, hiti ga vu vis 
tak visoko, da je tri dane i tri noči v zraku bil. Ooda 
gda je išel dol, podel je Marko ledja; opal je na njega i 
hitel ga je oa kla, i na nos i zube ga je krv oblejala, a 
buzdovan zdrav ostal. Ali Marko dukne taki gor i veli ko­
vaču: ei, mili kovač, dobro si mi načinil, daj ruku, da ti 
platim. On mu ju da i odseče mu s sabljum ruku: to ti 
budi, kovač, plača, da ne buš više nijednomu junaku ta-
kove batine delal. 

Pa ide i odišel je k svoji majki pa ji veli: vidiš, maj-
ka, ovo ti junaka; ako budeš me psovala, s tiru bum išel 
po svetu. Onda ga počne majka karati: zakaj si ti tako v? 
zakaj ti ne živiš tak, kak drugi ljudi? imaš volove, pa ti 
hajda vu goru zeienu, pa ti ori pustare i ledine, pa tim 
hrani svoju staru majku. 

Posluša ju Marko, pa on 'zeme volove i ide. Ali ne je 
on odišel vu goru zeienu, da bi oral pustare i ledine; neg 
on ide pa orje careve drumove. Gda su to vidli Turci, išli 
su k Marku, tristo Turkov samih zbirnih junakov, pa mu 
veliju: zakaj ti, Marko, orješ careve drumove? imaš ti pu­
stare i ledine. Pa nad njega, da ga poseču. 

Gda to vidil Marko, ne je imel pri sebi ni sablje 
niti buzdovana, pa se lati pluga i potuce 'se tristo Tur­
kov. Onda veli: ei, mili Bog, čudnoga junaka; pa po­
kupi zlato od Turkov, pa pusti pluga a iz jarma volove i 
pušča ju vu goru zeienu: ajda, voleki, vu goru zeienu, pa 
se pasite i klatite se od jele do jele, kakti vtiča kukavica; 
ne je dove Marko z vami oral, pa ni vezda više ne bu. 

I ide kuči pevajuči: evo, majka, imaš dosti zlata pa 
ti živi, a ja ti idem vu svet, da me ne bu tvoje oko vidlo. 
'Zeme si svojega buzdovana i sablja pa ide. Do jednoga 
mejana, gde ti piju Turci rušo vince pa se divane: radi bi 
mi poznali i vidili Kraljeviča Marka. Culi smo, da je on na 
glasu junak. Je vu ovom Stombolu njegov brat Andro. On 
je junak ali veli, da je on išče veksi junak. Ha, pri kom 
je Andro Kraljevič? Pri jednombašu, on bu vezda taki ovud 
mimo jahal. Dobro, ja ga bum počekal. Gda eto Andra Kra­
ljeviča, jase z bašum. Marko mu onda zavikne: ei, pobra­
tim Kraljevič Andro. Hvala, neznati delija, morti si ti Kra­
ljevič Marko, tako ti je oružje kak njegovo. Je baš istina, 
ja sem ti Kraljevič Marko. Ei pa dobro, ajdmo vu mejaj, 
da pimo kupu vina zato, da nas je tako milošča i sreča 
junačka sjediniia. Vezda se ne bojimo ua majdan iti prani 
kakovomu carstvu. 

I idu tako potem v jeden mejaj. Rekel je Kraljevič 
Marko: dedar mi zapevaj, Andro. Ei, mili brate, ja ti ne 
smem, mene bi Vila oblakinja prestreiila. Ei pa naj se bo-
jati, ja sem ti ovdi. Posluhne Andro i zapeva tako, da su 
'se grane padale. Na jedenput doleti sulica vu Andra i pre­
vali se. A Marko se ozre, od kud je to doletelo i opazi 
vu oblaku Vilu, pograbi buzdovana i hiti ga vu Vilu tak, 
da ju je mam na kla hitel. Vila počne kričati: pusti me, 
Marko, ja ti oživim Audra, i dam ti konja vilovitoga, kaj 
buš mogel po zraku leteti. Marko ji dovoli, i ona nabere 
nekakove trave pa oživi Andra. A Marko dobi konja vilovi­
toga, pa oba odjašu vu mejan i piju rušo vince. A vu oveni 
mejanu bila je nekakova k kučka. Ova se je zaljubila v 
Andra ali on ju niti pogledati ne ja štel. Metala mu je zato 
vu vino sladkoga meda, da se je bolje napiti mogel. A 
Marko odišel je nekaj malo van, k kučka vubila pa 
Andra. Ali gda Marko dojde vnuter, pograbi k — kučka, 
pa ju vodi va gora zeienu, pa ju reznese na sablji: to ti 
budi, kučka, zakaj si vubila mojega brata Andra. 

Ide dalje vu svet. Tumaral je sem tam i gda je zestal 
koga junaka, delil je ž njim sreču junačku, kak na primer 
s črnim Araprinom. 

(Dalje sledi.) 

Pripovest o Kraljeviču Marku. 
(Dalje.) 

Kulu zidje črni A ta p in pokraj morja ravnoga. Gda j a 
je lepo zezidal ter visoko podigel, ovak nji besedi: lepo, 
moja kula, lepo sem te zezidal ter visoko podigel, ar ne-
mam oca ni majke, ni brata, ni sestre, niti moje ljube, 
koji bi se po tebi prosetali. Neg imam jednu ljubu, kčer 
čara Solimana. Ja mu budem pisal list knjige bele, pak mu 
pošljem po črnem Tatarinu, ar ako mi ju ne če dati, naj 
mi se na mejdan postavi. Piše list knjige bele, pak mu po­
šilje po črnem Tatarinu. Gda je prečtel list knjige bele, grozno 
suze lije ter dolazi k njemu carica Solimanica, pa ga za­
pita: kaj se plačeš, car Soliman? višeput su ti listi dohajali, 
ter nisi grozne suze lejal. Kakova nevolja tebe obuzima? 

A on ji ovak govori, da mu piše črni Arapin, da, ako mu 
ne da svoju kčer, mu se na mejdan postavi; a kak bi se 
mu na mejdan postavil? A ona mu veli, naj piše list knjige 
bele Kraljeviču Marku, naj on dojde, da bude mu dal se­
dem tovorov blaga. Piše list knjige bele, pak mu pošilje po 
črnem Tatarinu. Gda prečteje Kraljevič Marko list knjige 
bele, vrlo se nasmeje: aj Boga tebi; car Soliman, kaj bu 
meni tvoje blago, gda mi skine črni Arapin z ramena gla-
vu? i nit ne veli pojti ili nejti. A car Soliman željno do-
čekiva Tatarina, koj mu je donesel glasove, da Marko re­
kel je, da niti pojti niti nejti. Nato bil je žalosten car, da 
nema takovoga človeka, koj bi mu jedinu kčer oslobodil. 
Dojde drugi list od črnoga Arapina, da mu dade kčer, da 
ako, mu jene dade, postavi mu se na mejdan. A ov čteje, 
grozne suze leje. Nato dojde njegova jedina kčerka, te ga 
popita: da kaj se plačeš, car Soliman? višeput su ti listi 
dohajali i nesi grozne suze lejal. A on ji odgovori: draga 
čerka, vidiš da mi piše črni Arapin, ako te mu ne dadem, 
naj mu se na mejdan postavim, a kak očem se mu postaviti 
ja siromak. Znaš, dragi oče, da je jeden junak Kraljevič 
Marko. Piši mu, da mu daš devet tovorov blaga, naj dojde 
i naj mu se on na mejdan postavi. Piše car Soliman Kra­
ljeviču Marku list knjige bele, pak mu pošilje po črnem Ta­
tarinu. Gda je prečtel list knjige bele, vrlo se nasmeje: ei, 
Boga tebi, car Soliman, da kaj bu meni tvoje blago, gda 
mi skine črni Arapin z ramena glavu? Na to ne reče pojti 
ili nejti. Gda je došel črni Tatarin, veli, da Marko kaže 
niti pojti niti nejti. Na to žalosten car ne zna, da kaj če 
činiti. Dojde pak tretji list od črnoga Arapina, da bu on 
došel i naj se pripravi, da mu dade kčer dobrum ili zlum 
voljum, i da 'si mejani i dučani moraju biti pred njegvim 
strahom zaprti. Na to car Soliman čteje, grozne suze leje. 
Dojde čerka: kaj se plačeš, car Soliman? višeput su ti listi 
dohajali, ter nesi grozne suze lijal. Kakova te nevolja po­
pada? Vidiš, draga čerka, da mi piše črni Arapin, da, ako 
te mu ne dam, postavim mu se ua mejdan; a kak očem se 
mu postaviti, ja siromak. Piši, dragi oče, Kraljeviču Mar­
ku, naj on dojde, i obečaj mu dvanajst tovorov blaga i 
takovu košulja, koja ne je predena, niti tkana, niti izlejana, 
neg samo iz suhoga zlata napravljena, i takovu guju, kaja 
drži balčak vu zubi' in na balčaku zlatnu košaricu, v ovi 
košarici dragi kamen, poleg kojega more se večerati o pol 
noči kak o pol beloga dana. 

On napiše list knjige bele pa pošilje po črnem Tata­
rinu Kraljeviču Marku; i ovo mu je 'se obečal, kaj mu je 
čerka kazala. Gda Marko list knjige bele čteje, vrlo se 
smeje pa besedi: ei Bog tebi, car Soliman, da kaj bu meni 
tvoje blago, gda mi skine črni Arapin z ramena glava. 
I onda niti veli pojti ili nejti. Na to dojde list knjige bele 
od črnoga Arapina, da je vre Arapin spravil tristo junakov 
samih srebrnjakov i to zbirnih junakov. Onda besedi Kra­
ljevič Marko svojemu šarcu konjiču: ei šareč konjič, dobro 
moje, znaš dobro, da mi moraš biti veren, ar ako mi ne 
bus, odsečem ti vu kolenih noge, i da se mi držiš junački. 
A šareč mu odgovori, da brže sedla i vuzjaše, da ido 
brže, i daje vre črni Arapin blizu. Marko ga obsedla i vuzjasi 
i ide vu grad, gde caruval je car Soliman. Nu gda je vre do-
zual, kojim putem dojdu Arapiui, postavi se k jednemu 
mladomu mejandjiji, govori kucajuči na vrati': odpri i nosi 
vina. A ov se vustavlja, da ne sme točiti, ar moraju biti 
'si mejani i dučani pred črnoga Arapina strahom zaprti. A 
ov mu delija veli: ti meni moraš donesti, ar ako mi ne do-
neseš, odsekel bum ti glavu do ramena. Mejandjija vidil je, 
da ne bu drugač, moral je donesti kupu vina. Marko pol 
izpije pol pa šarcu da. Onda nosi dve kupe, jednu Marko, 
drogu šarcu. A zatim odišel je Marko vu bašču, da si 
rezvidi. 

Gda dojde, vidi poleg potoka devojku vuzbuje mu mi­
sleči, kaj ji je, da se tak milo plače i besedi: ei, moja 
vodica, voliša ja vu tebi prebivati, neg črnomu Arapina za 
ledji ležati. Marko gde vidi, da je čerka Solimanova, veli: 

pa da kaj ti je, devojka, da se tak nježuo plačeš? Ooa mu 
odgovori: idi od ovud, nezoati delija, kaj me pitaš, ipak 
mi pomoči nemreš. Na, samo mi po več morti ti pomognem. 
Došel bu črni Arapia i oduzel me mojemu ocuimajki; neg 
imela sem jednoga človeka, koj bi me osloboditi mogel, neg 
neče. Ponujala sem mu dvanajst tovorov blaga i jednu ko-
šulju, koja ne je niti predena, niti tkana, niti zlejana, neg je iz 
suhoga zlata napravljena, i takovu guju, koja ima vu zubi' bal-
čak a na balčaku zlatu košaricu i vu košarici dragi kamen, poleg 
kojega more večerati o pol noči kak o pol beloga da­
na; ali neče; suoce ga ne vidlo, niti mesec po njem svetil, 
niti nigda više majke ne vidil, niti vtiča mu pevala. A Marko 
nji odgovori: ne budali ne budali, neg idi i kaži, da sem 
ja došel; ja sem ti Marko. Otec naj te lepo odpravi i naj 
ti 'se da, kaj mu trebalo i kaj zahteval bude. 

(Konec sledi.) 

Pripovest o Kraljeviču Marku. 
(Konec.) 

Onda ona bejži k ocu i poveda 'se, kaj je Marko re­
kel. A med tem toga, dok se je Marko z devojkum spo­
minjal, dojde Arapin i vidi da je odprt mejau i konjič pred 
njim stoji privezan pri stupu. Veli: da gdo je ov, da se ne 
boji njegovoga straha? I zato veli, da ga vre navči, da se 
bu ga bojal. Zato bedeliju (tak se konj zval) kreče, bede-
lija neče. Nu, idem tam, nečem kavge praviti, morti dobim 
devojku brez 'sakoga nemira. I doista dojde tam, dobi de­
vojku, i 'se kaj mu treba, dano mu je bilo. Onda pak doj­
de do onoga mejana i vidi da on konj pak tam stoji. Pak 
je štel iti k mejandjiji, da ga vubije; ali bedeliju kreče 
bedelija neče. Veli Arapin: nu, nečem kavge praviti vezda, 
''da sem dobil devojku brez 'sake kavge. 

Nu gda je dalje Arapin odisel, dojde iz bašče Marko, 
a šareč mu veli: da kud si bil tak dugo, da me bi mogel 
Arapin iehko vubiti? Nu, nikaj se ne boj, moj šareč; vre 
burno ga, ako Bog da, vubili, ni on tebe. Onda zove išče 
jednu kupu vina sebi, jednu šarcu. Nu gda su se ponapiii, 
odpravili su se na put i vu poteru za A$apiuom. A Arapin 
išče prije rekel je svojemu vojskovodju, naj se obzire, da 
ne bi kakova mutna megla za njimi išla. Ov se ozre, ue 
vidi nikaj. Nu gda se potli drugi put ozre, opazi mutnu 
meglu i progovori Arapinu: ei, gospodar, ide za nami mut­
na grda megla. Nu išče ni 'zgovoril, vre je Marko ze 
zadnjum prvu trupu sklopil i potukel. Arapin mu veli: ne 
budali. Marko: zakaj z nami budale praviš? Ne znam, il se 
šališ il budale praviš. Ja nit se ne šalim niti budale pra­
vim, več vu istiui radim. Nu tak radi, kaj si naumil, hiti 
kaj imaš. Nečem, nego ti hiti, Nu Arapin hiti svojega buz-
dovaua. a Markov šareč hiti se dol i buzdovan odide prek 
glave Markove. Onda Marko hiti svojega buzdovana i obori 
Arapina na zemlju, i skoči šareč k Arapinu i veli Marku: 
daj, pazi da odsečeš glavo Arapinu. I kak je šareč skočil, 
mahne s sabljum Marko i odseče glavu Arapinu, a šareč 
brzo odskoči uazad trideset korakov. Onda truplo ostane 
Arapina na zemlji, a glavu da devojki i veli: ljubi vezda 
mrtvu, gda nisi štela živu. 

Onda su odišli dimo i dal je car gosti velike napraviti 
i 'se Markove prijatelje i oca i majku pozvati, i dobil je 
svoju obečanu plaču. 

Tak je delil sreču junačku i z Musum Vrbanusum. 
Oy je imel tri srca. Boril se je Marko ž njim tri noči i tri 
bela danka bez prestanka, tak da je vre iz Marka izšla 
crlena pena a iz Muse Vrbanuse niti išče bela. Onda je 
Kraljevič Marko povikuul: ei, sestra Vila. Vila odgovori: 
ne mrem ti ja pomoči, kajti mi je čedo zaspalo na ruci; 

nego, zar ti ne znaš za svoje tajno oružje? Onda veli Kra­
ljevič Marko: pogledni, Musa Vrbanusa, jel vezda sunce 
zhaja ali zahaja. Pogledne Musa na sunce a Marko spukne 
nož i rezpori Musu, i kak ga je rezporil, tak ga je jako 
pograbil Musa, da se je komaj spodkopal izpod rezporje-
noga Muse. Onda legne i odehne si Marko, a gda si je 
odehnul ide glet, kaj je vu tem človeku tak jakoga. Vidi 
da je imel Musa tri srca, jedno se je igralo, drugo se je 
malo, počelo a trejto ueje još zato znalo. A na trejtem vidi 
jednu guju ležati a guja progovori Marku: hvali Bogu, da 
ti ja nisem zato znala; ne biti to načinil, kaj sivčinil; ne­
go zelmi, Marko, da ja vu te dojdem, da budeš i ti tak 
jak, kak je ov bil. Marko pa se nezljuti i poseče guju ve­
leči: ne treba mi takove nesnage kak si ti. Odisel je onda 
dalje i hodil je okol, doklam su iznajdene bile p u š k e . A 
gda su iznajdene bile puške, dojde do jednoga pastira, koj 
je vtiče streljal. Pita ga onda Marko: kaj delaš ti to? E, 
vidiš, ja streljam vtiče, pa bi mogel i tebe. A kaj bi ti mene 
vumoril s tem? mene suni janaki vubili, pa bi me i ti? pa 
pruži mu ruku i veli: streli mi ovde v ruku. On mu streli 
i prestreli ruku* Onda veli Marko: Ne je za mene više ži­
veti na svetu, mene bi vezda kakova god kukavica vubila; 
voliši ja oditi. I odisel je vu špilju i tam išče dan danes 
živi. V tu špilju moral je iti jeden človek, kojega su na 
lancu v jedni trugi dol pustili. Gda je on vnuter došel, Vila 
taki stupi k njemu i veli mu: ti krščanska duša, kaj iščeš 
ovde? On ji poveda kaj i kako. Ali je čul Marko, da se 
negdo spominja; pita taki Vilu, da gdo je to došel. Ona 
mu je povedala, da duša iz onoga sveta je došla glet, kaj 
je vu ovi špilji. Veli taki Marko, da ide k njemu, da bu-
de vidil, kak je još svet jak i naj mu da svoju ruku. Neg 
mu je dala goruče železo, a Marka ga je prijel i žmikal 
vu rukaj j tak da je voda iz njega curela, i veli: ah, ah, još 
bi ja mogel živeti na svetu, da se ne bi za me tri dane ni-
šče spomenul. I zapovedal mu j e , da gospodi pove, da bi 
on ouda došel. I dal mu je pismo i s svojum rukum zape­
čatil, i puščal ga je gor. Ov je stresel lanca i sel si je v 
trugu. Onda su ga gor odvlekli, i dal je pismo gospodi, a 
gospoda strahu, da ne bi Marko došel, nisu dala van pi­
smo, da bi ljudi znali, kak je Marko išel v ono špilju. Po-
znaju se još stupiuje njegovoga konja. M. Kračmanov. 

Ne g d a, nekdaj; k a na mestu koja, ktera; o d g o j i t i , odrediti; 
d e č a r e c , deček, fantič, otrok; š t e l i , hoteli; k a k t i . 
kakor (za); k e c k a t i . tepsti; t um ar a t i, okol hoditi, bloditi, 
vagari; s a d . v e z d a , v e , zdaj; god ali goder, koli; k a j -
god , karkoli; v e l i , reče, pravi; n a g r a d i t i , poplačati; p o-
v e č (prav za prav povedj), povej; c e c a t i , sisati; drmat i . 
premikati, tresti; i š č e (još, jošče), še; pak (opet), spet, pa 
le; h i t i t i , vreči, zagnati; n i g d e , nikjer; vu r u k a j , v ro­
kah; z d r u z g a t i , zmečkati; p o rad. zavolj ; v o l i š a bi. jaz 
bi rajši; t r č e k , tnalo, štor, stok; evo , lej; podel (pod-
del), poddjal, poddel, djal pod; duknuti . skočiti, planiti: 
k a r a t i , kregati, svariti; drum, cesta; 'se', vseh; d ivan i t i . 
govoriti; t ak i , koj, precej ; ovud. tod, tukaj; de l i j a. junak: 
mort i , morebiti, morda; ded ar (interj.), čaj, daj, nuj; naj 
(nemoj), nikar; o v d i , (ovde, ozde, ozdek. tutu), tu, tukaj: 
g ran a, veja; mam (mahom), koj, prec; na ki a. na tla; 
kučka . kuzlja. psica; ovak, tako; dučan , štacuna; guja . 
kača; b a l č a k . roč od sablje ali meča; k u c a t i , trkati; ba-
š č a , vrt; ar , ker; gde v id i , no. vidi, ker vidi; od o v u d . 
od tod; i pa k, vendar (tamen); koš ulj a, srajca; n igda 
v i š e , nikdar več; spominja t i s e , pogovarjati se (vnogo je 
spominjka, zlo se govori, es ist ein grosses Gerede); ov(ova, 
ovo), ta; k r e t a t i , krečem. premikati, gibati, naganjati; 
s t u p , stolp; k a v g a . prepir; k a v g u p r a v i t i , nemir, zdražbo. 
prepir, razpro delati; do i s t a . za res; n i k a j , nič; p o t l i , 
potlej, potem; obori t i , vreči (na tla); c r l e n , rdeč; če do 
(iz staroslov. čendo, sorod, z nemšk. Kind), dete, otrok; za 
(v prašanji), ali?; doklam, dok, dokler; p r u ž i t i , pomoliti 
(prožiti); k a k o v a god k u k a v i c a pomeni tukaj toliko ka­
kor: vsak še tako slab in nemočen]človek; š p i l j a , jama; la -
nec , veriga, ketfna; n i š č e , nikdo, nihče. 


